ՀԻՄՆԱՎՈՐՈՒՄ

«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔ ՆՎԻՐԵԼՈՒ,

 ԳՈՒՅՔ ՀԵՏ ՎԵՐՑՆԵԼՈՒ ԵՎ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Կարգավորման ենթակա խնդրի սահմանումը.
Իրավական ակտի ընդունման անհրաժեշտությունը բխում է Առողջապահության նախարարության հաշվեկշռում գտնվող, ինչպես նաև իր ենթակայության բժշկական կազմակերպություններին սեփականության իրավունքով պատկանող ավտոմեքենաների առավել նպատակային օգտագործման անհրաժեշտությունից:

2. Առկա իրավիճակը.

Առողջապահության նախարարության ենթակայության կազմակերպություններն իրենց կանոնադրական նպատակներն իրականացնելու համար ներկայումս ունեն ավտոմեքենաներով համալրվելու անհրաժեշտություն, սակայն ֆինանսական միջոցների անբավարարության պատճառով չունեն իրենց միջոցների հաշվին դրանք ձեռք բերելու հնարավորություն: Նախագծով նախատեսվում է Առողջապահության նախարարության հաշվեկշռում հաշվառված  որոշակի  ավտոմեքենաներ հետ վերցնել և որպես սեփականություն ամրացնել Նախագծով սահմանված կազմակերպություններին` նպատակ հետապնդելով ապահովել այդ կազմակերպությունների բնականոն գործունեությունը:
Առողջապահության նախարարության ենթակայության մի շարք կազմակերպություններ իրենց պատրաստակամությունն են հայտնել իրենց սեփականության իրավունքով պատկանող ավտոմեքենաները որպես նվիրատվություն հանձնել պետությանը` դրանք Առողջապահության նախարարության հաշվեկշռին ամրացնելու նպատակով:
3. Կարգավորման նպատակը և ակնկալվող արդյունքը.


Նախագծի ընդունմամբ նախատեսվում է Առողջապահության նախարարության ենթակա կազմակերպությունները համալրել ավտոմեքենաներով, որը հնարավորություն կտա առավել արդյունավետ կազմակերպել վերջիններիս բնականոն գործունեությունը:



Նախագծով առաջարկվում է երեք ավտոմեքենա ամրացնել Առողջապահության նախարարության հաշվեկշռին, իսկ Հայաստանի Հանրապետության առողջապահության նախարարության հաշվեկշռում հաշվառված երեք ավտոմեքենա հետ վերցնել և նվիրատվության պայմանագրի հիման վրա նվիրել Առողջապահության նախարարության ենթակա կազմակերպություններին:


ՀՀ կառավարության 2005 թվականի փետրվարի 17-ի թիվ 194-Ն որոշման 2-րդ հավելվածով հաստատվել է Հայաստանի Հանրապետության պետական մարմինների ծառայողական ավտոմեքենաների սահմանաքանակը: Մասնավորապես 2-րդ հավելվածի աղյուսակի 3-րդ կետով առողջապահության նախարարության համար որպես ծառայողական ավտոմեքենաների սահմանային քանակ սահմանվում է 20 ավտոմեքենա, ընդ որում՝ 8-ը՝ որպես պետական մարմինների պաշտոնատար անձանց ծառայողական ավտոմեքենաներ, իսկ 12-ը՝ պետական մարմիններին սպասարկող ծառայողական ավտոմեքենաներ:



ՀՀ վարչապետի համապատասխան հանձնարարականներով հանձնարարվել է ծառայողական ավտոմեքենա պահպանել միայն պետական կառավարման համակարգի մարմնի ղեկավարի համար, իսկ  պետական մարմնի սպասարկման համար հերթապահ ավտոմեքենա ունենալու անհրաժեշտության դեպքում ներկայացնել համապատասխան հիմնավորում՝ դրանց հետագա պահպանման նպատակահարմարության և անհրաժեշտ քանակի վերաբերյալ: Ի կատարումն նշված հանձնարարականների՝ առողջապահության նախարարի 20.02.2019թ. թիվ ԱԹ/06/2440-19 գրությամբ վարչապետի աշխատակազմ է ներկայացվել ավտոմեքենաների պահպանման անհրաժեշտության վերաբերյալ առաջարկներ:



Հարկ է ընդգծել, որ սույն նախագծի ընդունմամբ պահպանվելու են ՀՀ կառավարության 2005 թվականի փետրվարի 17-ի թիվ 194-Ն որոշման և ՀՀ վարչապետի հանձնարարականներով սահմանված պահանջները՝ նկատի ունենալով այն հանգամանքը, որ ինչպես վերը նշվեց, Նախագծով առաջարկվում է երեք ավտոմեքենա ամրացնել Առողջապահության նախարարության հաշվեկշռին և միաժամանակ երեք ավտոմեքենա հետ վերցնել Առողջապահության նախարարության հաշվեկշռից և  նվիրատվության պայմանագրի հիման վրա նվիրել Առողջապահության նախարարության ենթակա կազմակերպություններին:



4.Նախագծի մշակման գործընթացում ներգրավված ինստիտուտները.

Նախագիծը մշակվել է Առողջապահության նախարարության իրավաբանական վարչության կողմից:
ՏԵՂԵԿԱՆՔ
«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔ ՆՎԻՐԵԼՈՒ,

 ԳՈՒՅՔ ՀԵՏ ՎԵՐՑՆԵԼՈՒ ԵՎ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Գույքի նվիրատվությունն ընդունելու և գույք նվիրելու, գույք հետ վերցնելու և սեփականության իրավունքով հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի սպասվում:
 ՏԵՂԵԿԱՆՔ
«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔ ՆՎԻՐԵԼՈՒ,

 ԳՈՒՅՔ ՀԵՏ ՎԵՐՑՆԵԼՈՒ ԵՎ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ
«Գույքի նվիրատվությունն ընդունելու և գույք նվիրելու, գույք հետ վերցնելու և սեփականության իրավունքով հանձնելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:
